
Almenn stefna FB og markmið 
Fjölbrautskólinn í Breiðholti (FB) starfar samkvæmt lögum um framhaldsskóla nr. 92/2008 en 

í 40. gr. VIII. kafla er kveðið á um hvernig mati og eftirliti með gæðum skuli háttað í 

framhaldsskólum á Íslandi. 

Sýn Fjölbrautaskólans í Breiðholti er að efla einstaklinga til þess að skapa framtíðina og með 

þá sýn að leiðarljósi eru gildi FB; virðing, fjölbreytni og sköpunarkraftur. Meginhlutverk FB er 

að mennta nemendur til lokaprófs af bók-, list- og verknámsbrautum framhaldsskóla. Deildir 

og svið skólans setja sér markmið til þriggja ára með hliðsjón af sýn, hlutverki og 

stefnumiðum skólans. Markmiðin á að endurskoða árlega. 

Til þess að vinna að gildum og markmiðum skólans hefur FB eftirfarandi stefnumið að 

leiðarljósi:   

• Sérhver nemandi á að ná árangri í námi sínu.  

• Við hlúum að athafnagleði, samvinnu og ábyrgum lífsmáta nemenda og starfsfólks. 

• Við vinnum af heilindum, með fagmennsku, gagnsæi og ráðdeild að leiðarljósi. 

• Við ræktum tengsl við samfélagið, hérlendis og á heimsvísu. 

Starfsfólk FB 
Við Fjölbrautaskólann í Breiðholti starfa 135 manns. Í kennslu og kennslutengdum störfum 

(námsráðgjöf, námsaðstoð, bókasafna- og upplýsingatækni) eru 111 starfsmenn, en 20 

starfsmenn sinna öðrum störfum í skólanum (skrifstofa, bókhald, matreiðsla, þrif ganga- og 

húsvarsla). Yfirstjórn skólans annast skólameistari, aðstoðarskólameistari, fjármálastjóri og 

áfangastjóri. Kynjahlutfallið eru 3 konur og 1 karl. Sviðstjórar eru fjórir, þrjár konur og einn 

karl.  Fagstjórar eru 3 talsins, 2 konur og einn karl.  Að auki eru sérstakir verkefnastjórar sem 

sinna ákveðnum verkefnum (gæðastjóri, heilsuefling, kynningarstjóri, kvöldskóli, sumarskóli, 

forvarnafulltrúar og félagsmálafulltrúar). Fjögurra manna gæðaráð er starfrækt og í því sitja 

ásamt gæðastjóra, aðstoðarskólameistari og 2 fulltrúar kennara og starfsfólks.  

Allar ráðningar millistjórnenda og verkefnastjóra gilda í tvö ár í senn og voru auglýstar á 

vorönn 2018.  

Innra mat skólans 
Fjölbrautaskólinn í Breiðholti hefur á undanförnum árum skoðað ýmsar leiðir í mati á 

skólastarfi. Markmið og stefnumið skólans eru sjálfsmatinu til grundvallar og stöðugir þættir í 

matinu eru kannanir og umræða um þróun árangursmælikvarða.  Í fyrsta lagi er sjálfsmatið 

byggt á almennri viðhorfskönnun nemenda til skólans, í öðru lagi á kennslumati allra áfanga 

skólans og í þriðja lagi  niðurstöðum skólafunda sem og í ýmissar tölfræði úr skólastarfinu.  

Umsjón með innra mati FB er í höndum yfirstjórnar skólans og gæðaráðs. Á þessu skólaári 

var gæðastjóri í 50% starfshlutfalli.  Gæðaráð fundaði reglulega bæði á haustönn og vorönn. 

Á þeim fundum var unnið að stefnumótun í gæðamálum og farið yfir helstu atriði í 

skólastarfinu hverju sinni.  

Í gæðaráði sitja: 

Elvar Jónsson aðstoðarskólameistari, Ólöf Helga Þór gæðastjóri, Þórunn Elfa Bjarkadóttir 

kennari, og Bylgja Birgisdóttir er ritari ráðsins 

 

Gæðastjórnunarkerfi – val á kerfi  
Eitt af verkefnum gæðaráðs á skólaárinu var að safna upplýsingum og kynna sér möguleg 

gæðastjórnunarkerfi. Í byrjun árs var kynntur til sögunnar gæðastaðall fyrir skóla:  ISO 

210012018. Staðallinn skilgreinir hlutverk stjórnenda, auðveldar þeim að viðhalda áherslu á 

þörfum nemenda og greina áhættu og möguleika í skólastarfi. Aðstoðarskólameistari og 

gæðastjóri fóru á námskeið hjá staðlaráði. Í framhaldi af því var staðallinn kynntur 

stjórnendum og ákveðið að skipuleggja kynningu á einstökum þáttum hans næsta skólaár. 

Viðhorfakönnun meðal nemenda  
Viðhorfakönnun til ýmissa þátta er varða skólastarfið gefur innsýn inn í afstöðu nemenda til 

FB. Á vorönn var framkvæmd könnun á aðstæðum og viðhorfum nemenda í FB til skólans og 

starfsemi hans. Könnunin var lögð fyrir í gegnum INNU og var svarhlutfall 31,7 % (42,4% fyrra 

ár). Svör við einstökum spurningum eru keimlík milli ára, og eru helstu niðurstöður 

viðhorfakönnunarinnar eftirfarandi: 

 Um 70% nemenda segist vinna með námi, þar af vinnur um 40% á bilinu 25-50% starf. 

Atvinnuþátttaka nemenda  er svipuð og á síðasta skólaári. 

 Um 25% nemenda telur sig ekki hafa nægilega peninga til að kaupa skólabækur. 

 Nemendur segjast gæta þess að hreyfa sig reglulega (yfir 60%) og borða hollan mat 

(tæplega 60%). Rúmur helmingur svarenda (57%) segist fá nægan svefn á hverri 

nóttu. Um 56% svarenda vill mæta í skólann kl. 9 eða síðar að morgni. 

 Nemendur telja sig bera sjálfa ábyrgð á því að nám þeirra beri árangur (92%), en um 

31% svarenda telur sig þurfa meiri hjálp við námið en þeir fá núna. Svipað hlutfall 

telur sig ekki eiga auðvelt með að skipuleggja nám sitt þannig að tíminn nýtist vel, en 

þó telja tæplega 50% sig eiga auðvelt með að setja sér markmið í lífinu. Um 70% 

nemenda læra heima á bilinu 0-60 mínútur á dag, um 14% læra lengur en 2 klst. 

daglega. 

 Nemendur virðast hafa tiltrú á náminu í skólanum. Þannig segja yfir 50% að 

námskröfur séu miklar og mjög fáir eru því ósammála. Nemendur telja að námið á 

þeirra braut veiti þeim góða menntun (80%), sé vel skipulagt (57%) og að það sem 

þeir læri í einni námsgrein nýtist í öðrum greinum (71%).  

 Spurningar um líðan nemenda í skólanum fá nokkuð jákvæða svörun. Þannig segja 

85% svarenda að kennarar sýni þeim virðingu og hið sama gildi um samnemendur 

(74%). 71% nemenda líður vel í kennslustundum og 73% líður vel í frímínútum. 57% 

segjast yfirleitt fá hrós ef þeir geri eitthvað vel. Um 44% segja að námið hafi aukið 

þeim sjálfstraust (14% eru ósammála og 41% óviss). 

 Meirihluti nemenda (53%) segja að þeim finnist hlustað á sjónarmið sín í skólanum, 

sem er aukið hlutfall frá fyrri árum.  

 Um 70% nemenda segja að þeir geti fengið ráðgjöf og stuðning í skólanum er þeir 

þurfi á því að halda. 

 Um 9% nemenda segjast taka þátt í félagslífinu í skólanum. Um 21% svarenda þykir 

félagslífið í skólanum áhugavert, en um þetta eru fleiri ósammála, eða um 44% 

svarenda. 

 Spurningunni um það hvort gaman sé í FB svara 63% játandi. 

 22% svarenda segjast hafa hugsað um að hætta í skólanum og gefa upp margvíslegar 

ástæður, þar á meðal skólaleiða, andlega vanlíðan og fjárhagserfiðleika.  

 

Kennslumat 
Á hverri önn fer fram kennslumat þar sem kennarar fá niðurstöður um stöðu sína og 

nemendur fá tækifæri til að láta í ljós skoðun sína á kennaranum og þeirri kennslu sem þeir 

fá í einstaka áföngum í skólanum. Athugasemdir og niðurstöður kannana voru síðan ræddar 

við kennara í starfsmannaviðtölum í lok haust- og vorannar. Eftirfarandi spurningar voru 

lagðar fyrir nemendur: 

 Kennarinn sýnir mér og öðrum virðingu 

 Kennarinn hjálpar mér að ná árangri í náminu 

 Mér finnst kennslan gagnleg 

 Ábendingar mínar til kennarans (opin spurning) 

Eftirfarandi mælikvarði var notaður í lokuðu spurningunum.   

Mjög sammála – frekar sammála – hvorki sammála né ósammála –frekar ósammála – mjög 

ósammála.    

Alls var könnunin lögð fyrir 439 hópa á haustönn og 408 á vorönn. Í úrtaki á haustönn voru 

6181 nemendur og 2631 svöruðu, eða 42,6% svörun. Á vorönn voru 5611 í úrtakinu og 2408 

svöruðu, eða 42,9% svörun. Mikill meirihluti nemenda er sammála eða mjög sammála að 

kennarinn sýni þeim virðingu, hjálpi þeim að ná árangri í náminu og finnst kennslan vera 

gagnleg. 

Þjónustukannanir meðal nemenda 

Skólafundur 

Í FB eru skólafundir haldnir tvisvar á skólaárinu, eða á haust- og vorönn. Viðfangsefni 

skólafunda er ákveðið í skólaráði sem er samráðsvettvangur skólastjórnenda, nemenda og 

kennara.  

Á haustönn var skólafundur haldinn 8. nóvember og tóku nemendur fyrir eftirfarandi 

umræðuefni: 

1. Hvað er hægt að gera til að bæta aðbúnað í kennslustofunni sem þið eruð í núna? 
Vinsamlegast tilgreinið stofunúmer.  

2. Hvað er hægt að gera til að stuðla að hugrækt í FB? 

3. Hvað getum við gert til að nýta eyðuna á miðvikudögum betur? 

 

Skólafundur starfsfólks var einnig á sama degi. Umræðuefnið var eftirfarandi spurning: hvað 
má bæta varðandi aðbúnað í mötuneyti starfsfólks? (athugið að hér er ekki átt við 

matseðilinn heldur aðstöðuna t.d húsnæðið og húsbúnað). Enn á ný var farin sú leið að 

svörin voru send rafrænt samdægurs og unnið var úr svörunum í gæðaráði. Margt áhugavert 
kom fram í niðurstöðum þessa skólafundar. M.a er í viðauka I samantekt sem lögð var til 
grundvallar bættri aðstöðu í mörgum kennslustofum og mötuneyti starfsfólks. Gæðaráð lagði 
fyrir nemendur og starfsfólk skólans stutta eftirfylgnikönnun eftir skólafundinn og var 
meirihluti svarenda jákvæður bæði meðal kennara og nemenda. 

 
Á vorönninni var viðfangsefni skólafundar umræður um eftirfarandi spurningar:  

1. Hvernig fannst ykkur takast til á Sæludeginum þann 6. mars? 

2. Hvernig hefðuð þið næsta Sæludag ef þið fengjuð að skipuleggja hann? 

3. Hvaða viðburði mynduð þið vilja hafa ef þið fengjuð að skipuleggja Sæludag? 

 

Í hópsvörum frá nemendum kom fram að mikill meirihluti þeirra var mjög ánægður með 

sæludaginn, meirihluti vildi fjölga sæludögunum í tvo og flestir vildu auka vægi íþrótta og 

leikja. Nánari greiningu á hugmyndum nemenda er hægt að lesa í viðauka I.  

 

Fræðsludagar 

Fræðsludagur var á haustönn 10. október, þar var boðið upp á námsstuðning og áhugaverðar 

ferðir, fyrirlestra og íþróttaiðkun. Á vorönn var fræðsludagur tileinkaður vettvangsferðum og 

aðstoð við nemendur í einstaka námsgrein í námsverum. 

Stutt könnun á framkvæmd dagsins leiddi í ljós að svarendur könnunarinnar voru mjög 

ánægðir með daginn og í opnum svörum komu fram margar nýjar hugmyndir sem 

námsbrautir skólans geta skoðað nánar. 

Hugrækt 

Á síðasta skólaári var unnið með hugrækt meðal nemenda og kennara. Kannað var hvernig til 

tókst (sjá spurningar í viðauka II).  

Niðurstöður könnunarinnar annars vegar fyrir kennara og hins vegar fyrir nemendur leiða í 
ljós að af um 100 kennurum dagskóla svöruðu 65 sem er mjög góð svörun og óhætt að taka 
mark á niðurstöðunum. Svo virðist sem þessir kennarar hafi almennt hugleitt með 
nemendum, flestir á bilinu 1-4 sinnum í viku. Aðeins 8 kennarar sögðust aldrei hafa hugleitt 
með nemendum sínum, eða um 12% þeirra sem svöruðu. 

Af um 1040 nemendum dagskóla svöruðu um 370, eða um 36%. Af þeim sem svöruðu höfðu 
um 70% hugleitt í tímum. Flestir, eða tæplega 60% hugleiddu á bilinu 1-4 sinnum í viku, en 
þó voru það um 11% svarenda sem höfðu hugleitt að meðaltali fimm sinnum í viku eða oftar. 
Stór hluti nemenda hafði hugleitt áður, hugsanlega eru þau að hugleiða heima fyrir. 

Athygli vekur að kvenkyns svarendur eru fleiri, bæði meðal nemenda og kennara og þegar 
kennarar og nemendur eru spurðir um áhuga á að hugleiða áfram skiptast kennarar 
nákvæmlega í tvo jafn stóra hópa með og á móti, en hjá nemendum eru 53% með og 47% á 
móti. 

Borgarbörn 

Nemendur í FB fæddir 1999 og voru í 10. bekk skólaárið 2014-15 tóku þátt í alþjóðlegri 

rannsókn Borgarbörn, sem nær til ellefu borga í tíu löndum auk 13 framhaldsskóla á 

höfuðborgarsvæðinu. Meginmarkmið rannsóknarinnar er samanburður á áhrifum skóla og 

menntakerfa á námsferil ungmenna og viðhorfum þeirra til skóla og menntunar í borgunum 

ellefu. Að auki mun rannsóknin auka skilning á því hvort og þá hvernig íslenska menntakerfið 

– samanborið við önnur menntakerfi – ýtir undir skilvirkni og jöfnuð fyrir ungt fólk sem 

stendur á tímamótum á leið á vinnumarkað eða í frekara nám og hæfni þess til að taka virkan 

þátt í samfélaginu.  

Vorið 2018 var ungmennunum fylgt eftir þegar þeir voru á 19. ári, bæði meðal 

framhaldsskólanema og þeirra sem ekki voru í skóla. Þátttakendur í FB voru 78 nemendur á 

19. ári, 33 strákar, 44 stelpur og 1 merkti við annað. 

Niðurstöðurnar í fyrsta hluta rannsóknarinnar, afstaða til skólans, benda til að þátttakendur 

telji námið mikils virði og góðan undirbúning fyrir framtíðina. Nánast allir töldu skólann 

standa sig vel, sérstaklega varðandi aðstoð og stuðning við nemendur til að ná góðum 

árangri og gera sitt besta. Einnig var mikill meirihluti ánægður með kennara sína og taldi 

verkefnin áhugaverð.  

Í hlutanum um skuldbindingu nemenda til náms og skóla kom fram að rúmur helmingur 

nemenda hafði mikinn eða mjög mikinn áhuga á náminu. Mikill meirihluti hafði jákvæða 

afstöðu til þess sem gerist í kennslustundum og að skólinn væri ekki tímasóun.  En þegar 

kemur að mætingu í kennslustundir hafði tæpur helmingur skrópað í kennslustund 5 sinnum 

eða oftar. Afar fáir nemendur höfðu lent í deilum við kennara vegna slæmrar hegðunar. 

Nemendur voru almennt ánægðir með lífið í skólanum og mikill meirihluti taldi að þeir 

myndu útskrifast með góðar minningar um hann. Aftur á móti taldi aðeins rúmlega 

helmingur sig vera hluta af tilteknum hópi í skólanum og aðeins einn af hverjum fjórum tók 

virkan þátt í félagslífi skólans. 

Í þriðja hluta rannsóknarinnar er nefnist lykilhæfni í nútímasamfélagi kemur fram mat 

nemenda sjálfra á eigin félagsfærni og hæfni til sköpunar og tjáningar. Meirihlutinn taldi sig 

eiga auðvelt með og njóta þess að vera skapandi og eiga auðvelt með að koma hugmyndum 

sínum á framfæri við aðra. Þó átti það ekki við um fjórðung til rúmlega þriðjungs hópsins. 

Nánast allir töldu félagsfærni sína góða. Niðurstöður um námshegðun nemenda með vísan í 

hversu mikið þeir lögðu á sig í náminu, hvernig þeir nálguðust verkefni og sjálfstjórn í námi 

voru eftirfarandi: Tæplega þrír að af hverjum fjórum sögðust leggja mikið á sig í námi og 

langflestir sögðust alltaf reyna að gera sitt besta í náminu og halda áfram með verkefni þar til 

því væri lokið. Aftur á móti sagðist meirihlutinn truflast auðveldlega í kennslustunum og 

fresta yfirleitt hlutum fram á síðustu stundu. 

Í loka hluta eru niðurstöður um áform nemenda eftir framhaldsskóla og framtíðarsýn þeirra. 

Tæpur helmingur nemenda bjóst við að fara í háskólanám á Íslandi (27) eða útlöndum (18). 

Fáir ætluðu í starfsnám (4) og helmingur ætlaði að fara að vinna (51). Langflestir nemendur 

litu björtum augum til framtíðar með tilliti til vinnu og voru ánægðir með framtíðina 

almennt. Þó var þriðjungur ósammála því að fátt gæti komið í veg fyrir að hann næði 

markmiðum sínum.  

Lýðheilsa framhaldsskólanema  
 

Hlutfall stráka og stelpna í FB árið 2018 eftir fjölda klukkustunda sem þau sofa á hverri nóttu 

á virkum dögum. 

Tafla 1. Hlutfall stráka og stelpna í FB og á landinu í heild árið 2018 etir fjölda klukkustunda 

sem þau sofa á hverri nóttu á virkum dögum. 1 

 

     Strákar     Stelpur 

 Allir FB Allir FB 

Meira en 9 klst.  1,6 3,1 0,6 0,4 

Um 9 klst. 5,5 7,4 4,3 7,7 

Um 8 klst. 22,3 21,1 23 18,5 

Um 7 klst. 38,3 32,8 40,5 39,6 

Um 6 klst. 22,4 23,8 22,1 20,4 

Minna en 6 klst. 9,9 11,7 9,6 13,5 

 
  

                                                           
1 Ungt fólk: Niðurstöður rannsókna meðal framhaldsskólanema 2018. 2018. Rannsóknir og greining, Reykjavík. 

Árangur nemenda 
Sóttar voru upplýsingar um námsgengi nemenda í Innu. Þar kemur í ljós að um 76,5% 

nemenda ljúka áföngum sínum og standast próf. Um 12% hættu í áföngum sínum og um 

11,5% að meðaltali féllu. Eins og sjá má í töflu 2 hér fyrir neðan tókst um 31% (30%)  

nemenda ekki að ljúka námi í þeim áföngum sem þeir voru skráðir í. 

Tafla 2. Námsárangur nemenda skólaárið 2018-2019 

Námsárangur nemenda skólaárið 2018-2019 

  2018 haust 2019 vor Meðaltal  

Einkunnir Fjöldi Hlutfall Fjöldi Hlutfall 

D 7 0% 8 0% 0% 

F 84 1% 107 2% 1,5% 

H 425 6% 282 5% 5,5% 

M 14 0% 54 1% 0,5% 

S 604 9% 477 8% 8,5% 

Z 18 0% 28 0% 0,0% 

0 270 4% 329 5% 4,5% 

1 146 2% 171 3% 2,5% 

2 159 2% 156 3% 2,5% 

3 195 3% 171 3% 3,0% 

4 236 4% 202 3% 3,5% 

5 401 6% 401 7% 6,5% 

6 749 11% 631 11% 11,0% 

7 968 14% 871 14% 14,0% 

8 1196 18% 1006 17% 17,5% 

9 948 14% 814 14% 14,0% 

10 310 5% 299 5% 5,0% 

Fjöldi 6730   6007     

Féllu 736 11% 700 12% 11,5% 

Hættu 779 12% 718 12% 12,0% 

Stóðust 5215 77% 4589 76% 76,5% 

 

Tafla 3. Skipting nemenda á námsbrautir kvöldskóla haust 2017 –vor 2019 

  2017H 2018V 2018H 2019V 

Námsbrautir kk kvk kk kvk kk kvk kk kvk 

Húsasmiðabraut 86 4 106 6 100 2 113 7 

Rafvirkjabraut 108 6 88 4 102 10 125 11 

Sjúkraliðabraut 1 60 2 69 3 72 3 76 
Nám að loknu 
starfsnámi 

1   4 1 3 1 1 1 

Ótilgreind braut  13 21 18 34 23 35 17 15 

Aðrar brautir 1 4 3 5 1 5 2 2 

Tafla 4. Skipting nemenda á námsbrautir dagskóla haust 2017- vor 2019 

Námsbrautir 2017H 2018V 2018H 2019V 

 kk kvk kk kvk kk kvk kk kvk 

Starfsbraut 26 17 27 15 25 21 23 21 

Félagsvísindabraut 55 113 54 100 45 87 28 71 

Hugvísindabraut 6 21 3 14 3 11 3 10 

Náttúruvísindabraut 41 40 33 34 30 27 29 20 

Íþróttabraut 46 28 42 20 41 18 39 15 

Tölvubraut 82 8 61 7 70 7 63 6 

Framhaldsskólabraut 48 33 36 21 36 22 31 22 
Opin braut-Ótilgreind braut - 
Innflytjendabraut 

33 51 39 57 57 75 56 86 

Nám að loknu starfsnámi 6 6 6 5 3 7 5 4 

Fata- og textílbraut 5 35 3 36 2 33 1 37 

Myndlistarbraut 40 111 37 96 33 93 32 88 

Nýsköpunarbraut 13 1 11 1 12 2 11 5 

Húsasmiðabraut 75 5 65 3 70 3 73 6 

Rafvirkjabraut 87 9 100 10 106 9 103 10 

Sjúkraliðabraut 1 66 2 51 2 51 3 39 

Snyrtibraut 2 109 1 93 1 88   80 

Viðskiptabraut - - - - - - - - 

Fjöldi 566 653 520 563 536 554 500 520 

Kynjahlutfall 46% 54% 48% 52% 49% 51% 49% 51% 

 

Brotthvarf 
Fylgst er náið með brotthvarfi nemenda úr skólanum. Brotthvarfið hefur verið viðvarandi á 

bilinu 12 -14% á hverri önn. Brotthvarf á síðasta skólaári var þó lítillega minna en áður eða 

12%.  

Tafla 5. Brotthvarf nemenda í dagskóla vor og haust frá 2012 

Ár Haust % Vor % Meðaltal 

2012 12,63 13,70 13,17 

2013 12,96 12,30 12,64 

2014 12,40 15,90 13,51 

2015 11,30 13,10 12,21 

2016 13,06 16,70 14,86 

2017 14,55 13,00 13,78 

2018  11,58 16,00  13,79 

2019   12,00   

Tafla 6. Brotthvarf nemenda í kvöldskóla vor og haust frá 2012 

Ár 
Haust 
% 

Vor 
% Meðaltal 

2012 17,93 19,50 18,7 

2013 17,76 18,40 18,09 

2014 11,41 17,30 14,36 

2015 18,03 9,69 13,86 

2016 8,32 10,6 9,48 

2017 11,31 9,36 10,34 

2018 12,21 13,00 12,61 

2019  14,00  
 

 

Lokaorð 
Á þessari skýrslu má sjá að verið er að þróa sjálfsmat skólans, með því að kanna viðbrögð 

nemenda og starfsmanna skólans við viðburðum á skólaárinu. Síðasta skólaár einkenndist af 

því að gæðaráð kynnti sér ólíkar leiðir við innra mat skólans. Á næsta skólaári er fyrirhugað 

að kynna fyrir kennurum og öðru starfsfólki gæðakerfið fyrir skóla þ.e. ISO:2001:2018. 

Ákveðið hefur verið að á haustönn vinni gæðaráð kynningaráætlun fyrir vorönn 2020. 

Samspil áætlanagerðar, stefnu ríkisaðila, ársskýrslu og sjálfsmat erum við enn að endurhugsa 

m.t.t. nýrra laga um opinber fjármál. 

 

Reykjavík, 28. ágúst 2019 

Elvar Jónsson skólameistari  

Viðaukar 
 

Viðauki I: Bættur aðbúnaður í mötuneyti starfsfólks. 

 

Hvað má bæta varðandi aðbúnað í mötuneyti starfsfólks?  

 Tillögur 

Hljóðvist:  Lengja vegg afmarka setkrók 

 Mottur undir borð og sófa í setkrók 

 Hillur fyrir bækur og blöð  

 Setja upp desibilmæli sem sýnir grænt, gult og rautt 

 Nota textil, mottur og veggteppi til að draga úr hávaða 

 Hljóðeinangrandi plötur með þæfðri ull til að hengja upp í loft 

 Skipta rýminu með tjaldi (hljóðdempandi dúk) 

 Fá sérfræðing í hljóðvist  

 Nýta vegginn til listsýninga í stað tjalda 

 Hljóðdempandi ullarhálfkúlur 

 Setja rennihurð milli setkróks og matsalar 

  

Setkrókur: Fleiri stóla og sófa  

 Hurð inn í hvíldarherbergi 

 Bjalla of hávær 

  

Bæta loftræstingu: Skipta um dúk á gólfinu 

 Svalir til að opna út 

 Stækka rýmið  

  

Kaffivélin: Kaffivél og vatn fyrir te snúið við kaffi framar og vatn innar 

 Vatnsvél og kolsýrt vatn 

 Kaffið ekki nógu gott of hávær vél 

  

Fatahengi: Laga til á vorin 

 Minnka fatahengi - meira pláss fyrir hlaðborð  

  

Bæta aðgengi að mat:  Setja mat á eyju hafa tvær raðir 

(Löng röð í hádeginu) Hafa smjör/olíur/krydd/sósur á litið sér borð og smjör á borðum 

 Færa mötuneyti sameiginlegt með nemendum 

 Færa opið í mötuneytið og snúa röðinni 

 Matarmiða 

 Opna fyrir hádegismat kl. 11:45  

 Taka niður vegg í fatahengið stækka rýmið fyrir hlaðborð 

  

Frágangur eftir mat: Hafa lífræna ruslafötuna hægramegin við uppþvottagrindur  

 Setja stálplötur á vegg við ruslafötu og uppþvottagrindur 

Skápar og hólf: Taka hólf niður og stækka rýmið  

 Færa skápa annað 

  

Klósett: Karlaklósett færa pissuskál of nálægt vaski 

 Kvennaklósett - dömubindi ofl.  

 Þil á milli klósetta nái upp í loft 

 Djúphreinsa flísarnar  

  

Lýsing í rýminu: Kertaljós - rafhlöðukerti  

  

Sturtuaðstaða: Fá búningsherbergi og fleiri sturtur læstir fataskápar fyrir hvern starfsmann 

  

Framboð á mat og drykk: Bjóða upp á mat fyrir kvöldskóla 

 Ánægja með ávexti eftir hádegi. 

  

Annað: Sjálfvirkan hurðaropnara fyrir þrifvagna 

 Hvíldarherbergi verði ekki til fundarhalda 

 Vantar nestisaðstöðu samlokugrill, stærri ísskáp 

 Sjálfsali fyrir nemendur og kennara kvöldskólans (skyr, ávexti, hafrakökur ofl.) 

 Færa námsráðgjafana og nýta allt rýmið  

 Ánægja með hringborðin og setkrók hefur haft góð áhrif að samskipti starfsmanna 

Samantekt frá skólafundi nemenda haustið 2018. 

 

 

  

Stofa Húsbúnaður Rýmið m.a lýsing og fl. Loftræsting Tölvur Búnaður

102 Laga loftræstingu

103 Interactive töflur Borð og stóla hækka/lækkaDagsbirtulýsingu í allar stofur Hitastýring

104 Stólar og borð lægri

107 Laga loftræstingu hreinsa lyklaborð - beta net Tölvumýs - tengi fyrir fartölvur skjái ofl

108 Endurnýja aðskilnaðarspjöld Laga loftræstingu hreinsa lyklaborð - beta net Skipta um tölvuskjá fremst 

109 Laga loftræstingu hreinsa lyklaborð - beta net

110 Laga loftræstingu hreinsa lyklaborð - beta net Tvo skjái  blutooth 

Raf Nýja bítara Nýjar tölvur Fartölvur

111 Fleiri borð x3 og sófa Ljós fyrir ofan spegil veldur glampa 

112 Sófa aftast Betri borð og stóla Laga loftræstingu Raftengi í lofti setja í stokka

202 Fallegri ljós og veggljós borð

204 Hærri borð x2

207 Stólar fjölbreytni ný borð Hitastig loftgæði

210 Stóla hækka og lækka laga borð Laga loftræstingu

212 Þægilegri stóla betri borð Þröngt í stofunni litir á veggi Laga loftræstingu innstungur

302 Betri stóla nýja bekki

307 Koddar fyrir hendur

308 Koddar fyrir hendur

309 Meira skipulag

312 Sófa Hengjamyndir, betri geymsluhólf Nýjan pappírshníf, festa trönur

11 Borð stillanleg og stóla á hjólum Hlýlegra umhverfi 

12 Hljóðeinangra stofur 11,12 og 13

14 Betri borð og stóla Laga loftræstingu Fleiri innstungur 

21 Betri stóla Taka til _ þýskt dót í burtu

22 Stóla, borð og sófa stærri klukkur Gluggatjölv v/sólarljóss Flott ljós

23 Betri stóla nýja bekki Fleiri innstungur 

24 Sófa enskt þema Færa klukkuna fyrir ofan töfluna Horfa á enskar myndir

27 Ruslatunnur Laga loftræstingu Hátalara og hljoðkerfi

28 Stólar og borð quot ramma Ekki U röðun frekar hringborð mála stofuna í lit 

32 Hringborð, lampa, mýkri sæti Jólaseríur Laga loftræstingu

33 Borð rugga

34 Lazy boy, sófa og betri stóla Neon ljós

35 Betri borð og stóla Lýsing mála ofnana Laga loftræstingu Laga hitastig getur verið kalt

36 Borð upphækkanleg - betri stóla

251 Hækkanleg borð, betri stóla Hlýlegra umhverfi Loftræsting bæta Hátalarakerfi í stofuna ávexti og ritföng í stofuna 

252 Mála stofuna Minnka lýsingu 

253 Stóla, borð hækka /lækka Laga gluggana ekki hægt að opna

254 Sófar/stólar ný borð x2

255 Fjölbreyttari borð og betri stóla 

352 Sófa Betri þrif Betra tölvunet og tölvur

354 Borð og stóla hækka/lækka og á hjólum Stærri vask nýjan krana- lit á veggi Hátalarakerfi/ fleiri rúllur í þrykkið

355 Betri stóla, borð, lampa, snaga og sófa Korktöflu stærri, betri birtu á borð

Smið Fataskápar/geymslurými fyrir nemendur Spritt á salerni

902 Aðstöðu fyrir fatnað Bluetooth hátalara

903 Rakatæki

904 Háa stóla 

ÍÞró Loftræsting bæta

Úti Búa til skýli fyrir hjól

Viðauki II: 

 

Hugrækt í FB haustið 2018 – könnun 

 

Kæri nemandi 

Undanfarnar vikur hefur verkefnið Hugrækt í FB verið framkvæmt þannig að nemendur og kennarar 

hafa hugleitt saman í tímum tvisvar á dag. Hugleiðslurnar eru fimm mínútur í senn, í tímunum kl. 9:50 

og 13:45.  

Nú langar okkur að vita hvernig til hefur tekist og biðjum þig að svara eftirfarandi spurningum og 

koma með ábendingar til okkar varðandi framhaldið. 

Til nemenda: 

1. Hversu oft hugleiddir þú í kennslustund að meðaltali síðustu 7 vikurnar? 

a. 1-3 sinnum í viku 

b. 4-6 sinnum í viku 

c. 7-10 sinnum í viku 

d. Aldrei 

2. Hafðir þú hugleitt áður? 

a. já 

b. nei 

3. Hefurðu áhuga á að halda áfram að hugleiða? 

a. Í skólanum 

b. Utan skólans 

4. Athugasemdir og ábendingar varðandi verkefnið „Hugrækt í FB“: 

 

 

 


